იურიდიული დეპარტამენტის დებულება

მუხლი 1. იურიდიული დეპარტამენტის სტრუქტურა
იურიდიული დეპარტამენტის სტრუქტურა მოიცავს კანონშემოქმედებითი საქმიანობისა და სამართლებრივი უზრუნველყოფის სამმართველოს.

მუხლი 2. იურიდიული დეპარტამენტის ამოცანები და ფუნქციები 
2.1. იურიდიული დეპარტამენტის (შემდგომში - დეპარტამენტი) ძირითადი ამოცანაა შესაბამისი სტრუქტული ერთეულებისათვის სამართლებრივი მხარდაჭერის უზრუნველყოფა.
2.2. იურიდიული  დეპარტამენტი მისთვის განსაზღვრულ ამოცანებს ახორციელებს მის დაქვემდებარებაში არსებული სამმართველოს მეშვეობით. 
2.3. დეპარტამენტი ანგარიშვალდებულია მინისტრისა და კურატორი მინისტრის მოადგილის წინაშე.
2.4. იურიდიული დეპარტამენტის ფუნქციებია:
ა) კანონშემოქმედებითი საქმიანობისა და სამართლებრივი უზრუნველყოფის სამმართველოს მიმართულებით:
ა.ა) კანონშემოქმედებით სფეროში პარლამენტისა და სამინისტროს ურთიერთობის კოორდინაცია და საპარლამენტო მდივნისთვის „საპარლამენტო მდივნის შესახებ“ საქართველოს კანონით მინიჭებულ უფლებამოსილებათა განხორციელებაში ხელშეწყობა; 
ა.ბ) სამინისტროს სამართალშემოქმედებითი საქმიანობის კოორდინაცია, სამინისტროს შესაბამისი სტრუქტურული ერთეულების ჩართულობით, საკანონმდებლო ნორმატიული აქტების პროექტების მომზადება, მომზადებაში მონაწილეობა ან მომზადებული კანონპროექტების სამართლებრივი ექსპერტიზის უზრუნველყოფა; 
ა.გ) სამინისტროს საქმიანობის ფარგლებში, შესაბამისი სტრუქტურული ერთეულების ჩართულობით, ხელშეკრულებების პროექტების მომზადება (გარდა სახელმწიფო შესყიდვების შესახებ ხელშეკრულებებისა), მომზადებული ხელშეკრულებების სამართლებრივი, მათ შორის, შესყიდვების ექსპერტიზა/ვიზირება, საერთაშორისო ხელშეკრულებების ექსპერტიზა); 
ა.დ) საქართველოს მთავრობის სხდომაზე სამინისტროს მიერ მომზადებული პროექტების განსახილველად საჭირო ღონისძიებების გატარება, საჭიროების შემთხვევაში, საქართველოს მთავრობის სხდომის წინამოსამზადებელ თათბირში მონაწილეობა; 
ა.ე) მინისტრის ან მინისტრის მოადგილის დავალების შესაბამისად, კანონქვემდებარე სამართლებრივი აქტების პროექტების მომზადება; 
ა.ვ) ნორმატიული და ინდივიდუალური ხასიათის სამართლებრივი აქტების პროექტების სამართლებრივი ექსპერტიზა/ვიზირება (გარდა მივლინებასთან ან შვებულებასთან დაკავშირებული პროექტებისა), მათ შორის, შესაბამისი სტრუქტურული ერთეულის მიერ მომზადებული სამართლებრივი აქტების პროექტების ექსპერტიზა;
ა.ზ) სამინისტროს კომპეტენციას მიკუთვნებულ საკითხებზე ინიცირებული პროექტების მიღებისათვის საჭირო ღონისძიებების უზრუნველყოფა; 
ა.თ) მინისტრის მიერ ნორმატიული აქტების მიღებისა და გამოცემის მიზნით, სსიპ ,,საქართველოს საკანონმდებლო მაცნეს‘‘ ელექტრონული პროგრამაში საკითხების ინიცირებისა და მიღება/გამოქვეყნებისთვის საჭირო პროცედურების უზრუნველყოფა;
ა.ი) სამინისტროში შემოსული კანონის პროექტების სამართლებრივი ექსპერტიზა ან კომპეტენციისამებრ, სამინისტროს სხვა დაინტერესებულ სამსახურებთან შეთანხმების კოორდინაცია;
ა.კ) საკითხის მნიშვნელობისა და აქტუალობის გათვალისწინებით, საჭიროების შემთხვევაში, სამინისტროს შესაბამისი სამსახურების სამართლებრივი მხარდაჭერის უზრუნველყოფა, სათათბირო ორგანოებში, კომისიებში, საბჭოებში და სამუშაო ჯგუფებში ჩართულობის გზით;
ა.ლ) სამინისტროს წარმომადგენლობა საქართველოს საკონსტიტუციო და ყველა ინსტანციის სასამართლოში;
ა.მ) განცხადებების, სასარჩელო განცხადებების, კერძო საჩივრების, შესაგებლების, შეგებებულ სარჩელების, სააპელაციო და საკასაციო საჩივრებისა და შესაგებლების, საქართველოს კანონმდებლობით გათვალისწინებულ სხვა საარბიტრაჟო ან სასამართლო საპროცესო დოკუმენტაციის მომზადება;
ა.ნ) სამინისტროში შემოსული განცხადებების, ადმინისტრაციული საჩივრებისა და წერილების განხილვა;
ა.ო) განსაკუთრებული მნიშვენლობისა და სირთულის საკითხებზე, სამინისტროს სახელმწიფო კონტროლს დაქვემდებულ საჯარო სამართლის იურიდიული პირების სამართლებრივი მხარდაჭერა, კომპენტეციისა და არსებული რესურსების ფარგლებში;
ა.პ) სამინისტროს საქმიანობის ფარგლებში, შესაბამისი სტრუქტურული ერთეულის მომართვისას, სახელშეკრულებო პირობების დარღვევის არსებობის შემთხვევაში, სტრუქტურული ერთეულთან კოორდინაციით, სამართლებრივი რეაგირების ღონისძიებების დაგეგმვა და განხორციელება;
ა.ჟ) თავისი საქმიანობის ფარგლებში, სტატისტიკური ინფორმაციის მოძიებისა და ანალიზის სამმართველოსთვის, მისი მოთხოვნის საფუძველზე, მონაცემების და ინფორმაციის (მათ შორის, სტატისტიკური მონაცემების) წარდგენა;
ა.რ) სამმართველოში შემოსული კორესპონდენციის განხილვა, დამუშავება და რეაგირების მოხდენა, საჭიროებისამებრ; 
ა.ს) საჯარო ინფორმაციის გაცემაზე პასუხისმგებელი სტრუქტურული ერთეულისთვის შესაბამისი საჯარო ინფორმაციის მიწოდება;
ა.ტ) მოქმედი კანონმდებლობით დადგენილ ფარგლებში, დაკისრებული ფუნქციებისა და ამოცანების შესრულების მიზნით, სხვა უფლებამოსილებების განხორციელება.

